
“ZOMIN” TURISTIK - REKREATSION ZONASINI RIVOJLANTIRISh 

ISTIQBOLLARI 

Komilova N.Q1., Usmanov M.R2., Karimov I.E3. 

Jizzax davlat pedagogika instituti 

E-mail: mashrabusmonov79@gmail.com 

 

Annotatsiya: Mazkur maqolada Zomin tumanida turistik-rekreatsion zonasini 

rivojlantirish istiqbollariga hamda turizmni tashkil etish imkoniyatlarini o’rganishga 

qaratilgan bo’lib, sayyohlarni keng jalb etish bo’yicha istiqbolli loyihalarga oid 

taklif va tavsiyalar keltirilgan.  

Kalit so’zlar: turizm, turistik-rekreatsion zona, turizm xizmatlari, turizm 

infratuzilmasi, tog’ va ekstremal turizmi. 

Аннотация: В данной статье рассматриваются перспективы развития 

туристско-рекреационной зоны в Зааминском районе, а также возможности 

организации туризма, а также предлагаются предложения и рекомендации по 

перспективным проектам по привлечению большего количества туристов. 

Ключевые слова: туризм, туристско-рекреационная зона, туристические 

услуги, туристическая инфраструктура, горный и экстремальный туризм. 

Annotation: This article focuses on the prospects for the development of the 

tourist and recreational zone in Zaamin district, as well as the possibility of 

organizing tourism, and offers suggestions and recommendations for promising 

projects to attract more tourists. 

Key words: tourism, tourist-recreation zone, tourism services, tourism 

infrastructure, mountain and extreme tourism. 

 

Yurtimizda turizmni jadal rivojlantirish uchun qulay iqtisodiy va tashkiliy-

huquqiy sharoitlarni yaratish, milliy turizm mahsulotlarini jahon turistik bozoridagi 

raqobatbardoshligini ta’minlash, sayyohlik ob’ektlaridan samarali foydalanish, 

ko’rsatilayotgan xizmat turlari sifatini oshirish, yurtimizga tashrif buyurayotgan 

sayyohlar oqimini ko’paytirish bo’yicha keng qamrovli chora-tadbirlar amalga 

oshirilmoqda. O’zbekiston Respublikasini 2017-2021 yillarda yanada rivojlantirish 

bo’yicha Harakatlar strategiyasida “turizm industriyasini jadal rivojlantirish, 

iqtisodiyotda uning roli va ulushini oshirish, turistik xizmatlarni diversifikatsiya 

qilish va sifatini yaxshilash, turizm infratuzilmasini kengaytirish”4 vazifalari 

                                                             
1 O’zbekiston milliy universiteti, Iqtisodiy va ijtimoiy geografiya kafedrasi professori.  
2 Jiz.DPI, Geografiya va iqtisodiy bilim asoslari kafedrasi o‘qituvchisi. 
3 Jiz.DPI, Geografiya va iqtisodiy bilim asoslari kafedrasi  katta o‘qituvchisi. (PhD)  
4 Ўзбекистон Республикаси Президентининг 2017 йил 7 февралдаги ПФ-4947-сон “Ўзбекистон Республикасини 2017-2021 

йилларда янада ривожлантириш бўйича харакатлар стратегияси тўғрисида”ги Фармони//www.lex.uz 

mailto:mashrabusmonov79@gmail.com

belgilab berilgan. Bu borada respublikamizda turistik destinatsiyalarning 

rivojlanishiga tabiiy geografik omillarning ta’siri, ularning hududiy farqlari va 

mavsumiy o’zgarish xususiyatlarini tadqiq etish muhim ahamiyat kasb etadi. 

O’zbekiston Respublikasi Prezidentining 2021 yil 6 apreldagi “Zomin” 

turistik-rekreatsion zonasi faoliyatini hamda xalqaro umummavsumiy tog’-chang’i 

kurortini tashkil etish chora-tadbirlari to’g’risidagi PF-6201-son Farmoniga muvofiq 

ishlab chiqilgan “Zomin” turistik-rekreatsion zonasini rivojlantirish konsepsiyasi 

Jizzax viloyatining turistik salohiyatini rivojlantirish, uning viloyat iqtisodiyotidagi 

o’rni va hissasini oshirish, turistik xizmatlarni diversifikatsiya qilish va sifatini 

yaxshilash, turizm infratuzilmasini transport-kommunal infratuzilmasi ob’ektlari 

bilan kompleks kengaytirish, yangi turistik marshrutlarni shakllantirish, aholining 

dam olishi uchun shart-sharoitlarni yaxshilash, shuningdek, turizm xizmatlari 

ko’rsatish sohasida yangi ish o’rinlari yaratish orqali aholi bandligini ta’minlash va 

farovonligini oshirishga qaratilgan hisoblanadi. 

Jizzax viloyati yuqori turizm salohiyatiga ega bo’lib, bu eng avvalo 

viloyatning turizm turlarini rivojlantirishga imkon beruvchi noyob tabiati bilan 

bog’liq. Xususan, hududda tog’ va ekstremal turizm turlari, jumladan, alpinizm, 

snoubording, aeronavtika, velosport, motosport, shuningdek, ekologik va agro 

turizmni rivojlantirish uchun yetarlicha imkoniyatlar mavjud. Bundan tashqari, 

viloyat ziyorat va gastronomik turizm yo’nalishlarida ham yuqori salohiyatga ega 

sanaladi. 

Ayni paytda Zomin, Baxmal, Forish va G’allaorol tumanlari hududida 45 ta 

zamonaviy mehmonxona hamda 150 ta mehmon uylarini tashkil etilishi, 

sayyohlarning hududda uzoqroq muddat qolishini ta’minlash maqsadida milliy urf-

odat va an’analar, to’y-marosimlar, ko’ngilochar tadbirlar namoyish etish, tabiatga, 

shuningdek, madaniy-tarixiy maskanlarga sayohatlar uyushtirish 

rejalashtirilganligini ta’kidlash mumkin. 

2021 - 2023 yillarda Zomin tumanida jami 25 ta mehmonxona, 73 ta dam 

olish maskanlari va sihatgohlar qurilishi va ularda tashkil etiladigan o’rinlar soni 1 

460 tani tashkil etishi belgilangan bo’lib, bugungi kunga kelib viloyatda mahalliy va 

xorijiy turistlarga xizmat ko’rsatuvchi 307 ta tashkilot mavjud. 2019 yilda turizm 

xizmatlari eksport hajmi 1 067 220 AQSh dollarini hamda 2020 yilda 117 780 

(prognoz) AQSh dollarini tashkil etdi. 

Shunga qaramasdan, hududning ulkan turizm salohiyati va boy tabiiy 

resurslarini inobatga olganda, joylashtirish vositalari, sanatoriylar va dam olish 

maskanlari, turizm infratuzilmasi yetarli darajada rivojlanmaganligi, turistlarga 

ko’rsatiladigan xizmatlar sifatining pastligi va sonining chegaralanganligi sababli 

yuqoridagi ko’rsatkichlar qoniqarsiz hisoblanadi. 

O’zbekiston Respublikasi Prezidentining 2021 yil 6 apreldagi “Zomin” 

turistik-rekreatsion zonasi faoliyatini hamda xalqaro umummavsumiy tog’-chang’i 

kurortini tashkil etish chora-tadbirlari to’g’risidagi PF–6201-

son Farmoniga muvofiq belgilangan asosiy qoidalaridan kelib chiqib, “Zomin” 

turistik-rekreatsion zonasi (keyingi o’rinlarda - Turistik zona) yaratish va 

rivojlantirish, shuningdek, ko’rsatib o’tilgan kamchiliklarni bartaraf etish hamda 

Jizzax viloyatining turizm salohiyatini rivojlantirish maqsadida quyidagi choralarni 

ko’rish nazarda tutilgan. 

1. Turistlarga xizmat ko’rsatish uchun zarur shart-sharoitlarga ega 

zamonaviy turizm infratuzilmasi ob’ektlari, shuningdek maxsus, funksional va 

mavsumiy dam olish majmuasini yaratish.  

2. Transport vositalarining erkin harakatini ta’minlash, hududda yangi turdagi 

transport harakatini joriy etish, tegishli transport infratuzilmasini rivojlantirish.  

3. Turizm xizmatlarini tashkil etishda turistlarning hayoti va salomatligi 

xavfsizligini ta’minlash. 

4. Yangi zamonaviy energiya tejovchi tizim va texnologiyalarni joriy etish 

orqali noyob ekologik tizimni saqlab qolish. 

5. Zamonaviy axborot-kommunikatsiya texnologiyalarini joriy etish, 

hududning turizm salohiyatini targ’ib qilish. 

6. Turizm sohasida malakali mutaxassislarni tayyorlash, qayta tayyorlash va 

malakasini oshirishni tashkil etish. 

Xulosa o’rinda ta’kidlash lozimki turistik zonani rivojlantirish konsepsiyasini 

amalga oshirish natijasida quyidagilarga erishilishi mumkin: 

Jizzax viloyatining boy turizm salohiyatidan samarali foydalanishga erishish, 

yangi turizm mahsulotlarini yaratish va faol targ’ib qilishdan iborat. 

Hududda turizm sohasini rivojlantirish uchun tayanch nuqtasi bo’lib xizmat 

qila oladigan xalqaro darajadagi raqobatbardosh turizm, tog’-chang’i va dor yo’li 

majmualarini yaratish, turizm sohasida tadbirkorlikning rivojlanishi, shu asosda 

turizm xizmatlari ko’rsatish sohasida yangi ish o’rinlarini yaratish hamda aholi 

bandligi va farovonligini oshirishga xizmat qiladi. 

Jizzax viloyatiga tashrif buyuruvchi mahalliy va xorijiy turistlar sonining 

yillik o’sishi tufayli ko’rsatiladigan turizm xizmatlari hajmining o’sishi va 2025 

yilgacha mamlakatda jami turizm xizmatlari eksportini 1 750 million AQSh 

dollariga yetkazishga yordam beradi. 

